
MEHNAT BOZORIDA 
MEHNAT RESURSLARIDAN 
SAMARALI FOYDALANISHDA 
YOSHLAR BANDLIGINI 
TAKOMILLASHTIRISH
Xuvaydullayeva Iroda Xusniddin qizi
TDIU “Inson resurslarini boshqarish” kafedrasi assistenti,
mustaqil izlanuvchi

Annotatsiya: Jahon mamlakatlarining inson kapitali va undan foydalanish darajasi turli xalqaro indekslar orqali baholanib 
kelinadi. Ushbu indekslarda ilmiytexnika salohiyati yuqori, fan va ilmiy tadqiqotlarda inson kapitaliga kiritilayotgan inves
titsiyalar va xarajatlar natijadorligi ko‘rsatkichlari yuqori bo‘lgan mamlakatlar yetakchi mavqega ega. Inson resurslaridan 
foydalanish samaradorligini baholashda asosiy global ko‘rsatkichlardan hisoblanadi.

Jahon amaliyotida mavjud inson resurslaridan samarali foydalanish eng dolzarb hisoblanib, ahamiyati kundankunga 
ortib bormoqda. Mamlakatda yoshlardan foydalanish samaradorligini baholashning tizimini takomillashtirish, ularning 
raqobatbardoshligini oshirish bilan ham belgilanmoqda.

Kalit so‘zlar: mehnat bozori, yoshlar bandligini, inson resurslari, inson kapitali, globallashuv, mehnat munosabatlari, 
to‘liqsiz bandlik, bandlik holati, nofaol aholi, faol aholi.
Abstract: The human capital of the world’s countries and the level of its use are linked using various international indices. 
In these indices, the leading positions are occupied by countries with high scientific and technical potential, scientific and 
modern research, investment in capital and stability, efficiency indicators, and cost. This is one of the main indicators for 
assessing the effectiveness of the use of human resources.

In world practice, the effective use of available human resources is considered the most relevant and its importance is 
increasing every day. The improvement of the system for evaluating the effectiveness of youth use in the country is deter
mined by increasing its competitiveness.

Key words: labor market, human resources, human capital, Russia, globalization, labor relations, underemployment, 
employment status, inactive population, active population.
Аннотация: Человеческий капитал стран мира и уровень его использования оцениваются с помощью различных 
международных индексов. В этих индексах лидирующие позиции занимают страны с высоким научно-техниче
ским потенциалом, наукой и научными исследованиями, инвестициями в человеческий капитал и высокими пока
зателями эффективности затрат. Это один из основных глобальных показателей оценки эффективности исполь
зования человеческих ресурсов.

В мировой практике эффективное использование имеющихся человеческих ресурсов считается наиболее акту
альным и его значение возрастает с каждым днем. Совершенствование системы оценки эффективности исполь
зования молодежи в стране определяется повышением ее конкурентоспособности.

Ключевые слова: рынок труда, человеческие ресурсы, человеческий капитал, Россия, глобализация, трудовые 
отношения, неполная занятость, статус занятости, неактивное население, активное население.

K I R I S H
Mamlakatimizda yosh avlodni barkamol qilib tarbiyalash, ularning hayotga mustaqil qadam qo‘yishlari 

uchun barcha zarur sharoitlarni yaratishga qaratilgan tizimli ishlar amalga oshirilmoqda. Jumladan, 2021yilning 
“Yoshlarni qo‘llabquvvatlash va aholi salomatligini mustahkamlash yili” deb nomlanishi yoshlarga oid davlat 
siyosati sohasidagi ishlar natijadorligi va yoshlar bilan ishlash samaradorligini oshirish borasida oldimizda 
turgan muhim vazifalarni belgilab berdi. Raqamlashish va texnologik o‘zgarishlar barcha turdagi resurslardan 
samarali foydalanishni taqozo etayotgan bir vaqtda inson resurslari va mehnat resurslaridan samarali foy
dalanish, pirovardida mamlakat fuqarolari farovonligi va iqtisodiy barqarorlikka erishish jahon mamlakatlari 
oldida muhim choratadbirlarni ishlab chiqishga undamoqda. Mehnat munosabatlarida mehnat resurslaridan 
foydalanish samaradorligi soyasida ham ish beruvchi, ham xodim manfaatlari yotadi. Aholining bandlik dara

Sjasini ko‘tarish maqsadida O‘zbekiston Respublikasi Prezidentining Farmoni, 30.06.2020yildagi PF6017son 

“O‘zbekiston respublikasida yoshlarga oid davlat siyosatini tubdan isloh qilish va yangi bosqichga olib chiqish 
choratadbirlari to‘g‘risida”gi [1] farmonidan kelib chiqqan holda yoshlarni bandligini yanada kuchaytirish ishlari 
amalga oshiril moqda. Yoshlarning mustaqil hayotga qadam qo‘yishlari, o‘z iqtidori va salohiyatini to‘liq namoyon 
etishlari uchun sharoitlarni kengaytirish, ularning bandligiga ko‘maklashish, doimiy ish bilan hamda munosib 
daromad olishini ta’minlash borasida olib borilayotgan islohotlarni izchil davom ettirish maqsadida:

1. Belgilab qo‘yilsinki, 2023yil 1maydan boshlab 2025yil 1yanvarga qadar ish beruvchilarga (budjet 
tashkilotlari, davlat korxonalari, ustav jamg‘armasi (kapitali)da davlat ulushi 50 foiz va undan ortiq 
bo‘lgan yuridik shaxslar, shuningdek, ijtimoiy soliqni 1 foiz stavkada to‘lovchilar bundan mustasno) ular 
tomonidan 25 yoshdan oshmagan xodimlar uchun to‘langan ijtimoiy soliq summasi Davlat budjetidan 
to‘liq qoplab beriladi.

Bunda, ijtimoiy soliq summasi yosh xodimlar olti oy davomida uzluksiz mehnat faoliyatini amalga oshirishi 
sharti bilan yettinchi oydan boshlab qoplab beriladi [2].

2. Belgilansinki, ish beruvchilarga ijtimoiy soliq summasining qoplab berilishi 2023yilda O‘zbekiston Res
publikasining respublika budjetidan Iqtisodiyot va moliya vazirligi huzuridagi budjetdan tashqari Pen
siya jamg‘armasiga ajratiladigan transfertlar hisobidan amalga oshiriladi.

Yoshlar bandligini ta’minlash omillaridan biri ularni talab etilayotgan kasb bo‘yicha ixtisoslashtirishdir. Shu 
bois davlat dasturi loyihasida “Har bir tadbirkor – yoshlarga madadkor” tamoyili asosida ko‘ngilli tadbirkorlarni 
jalb etgan holda 1 nafar tadbirkorga 1 nafardan ishsiz yoshni biriktirish tashabbusini amalga oshirish vazifasi 
qayd etilgan. Shuningdek, “Yoshlar: 1+1” dasturi doirasida uyushmagan va ishsiz yoshlarni kasbhunar va 
tadbirkorlikka o‘qitish, ularda biznes ko‘nikmalarini shakllantirish, imtiyozli kreditlar ajratish orqali o‘z faoliyatini 
boshlashga ko‘maklashish vazifalari belgilab olingan. Loyihada nazarda tutilgan mazkur vazifalarning to‘laqonli 
amaliyotga joriy etilishi natijasida yoshlarni arzon ishchi kuchi sifatida mehnat bozoriga kirib kelishining oldi 
olinib, bugungi kun talabiga javob beradigan raqobatdosh kadrlar bo‘lib yetishishiga erishiladi.

Inson resurslari qiymati mamlakatda ta’lim, sog‘liqni saqlash, qayta tayyorlash kabilar uchun investitsiyalar 
kiritish asosida katta daromad keltiradi. Ma’lumki, bilimli va malakali kishilar, bilimsiz va malakasizlarga qara
ganda yaxshi mehnat daromadlariga ega bo‘lishadi. Shuningek, jismonan va ruhan sog‘lom kishilar nosog‘lom 
kishilarga qaraganda ancha samarali va jamiyatga foydaliroq hisoblanishadi.

Mamlakat iqtisodiyotining o‘sish sur’atlari va yuqori darajadagi iqtisodiy raqobatbardoshlikka mamlakat
ning barcha mavjud resurslaridan samarali foydalanish orqali erishiladi. Mavjud resurslardan foydalanishda 
kamida bitta resurs taqchilligi iqtisodiy o‘sishning pasayishiga, moliyaviy muammolarning yuzaga chiqishiga 
zamin yaratib, islohotlar natijadorligiga salbiy ta’sir etishi mumkin.

M A V Z U G A  O I D  A D A B I Y O T L A R  T A H L I L
Resurslarni mavjudlik tasnifi jihatdan ikki turga bo‘lish mumkin: qayta tiklanuvchan va qayta tiklanmay

digan. Jahon olimlari har bir mamlakatdagi ushbu ikki turdagi resurslardan to‘g‘ri va oqilona foydalanish mam
lakat boyligini ortishiga, aholi farovonligi yuksalishiga olib kelishini ta’kidlashadi.

Xususan, Nobel mukofoti laureati Amartiya Sen tomonidan 1999 yilda e’lon qilingan “Development as 
freedom” asarida taraqqiyot jarayoni faqat moddiy va iqtisodiy farovonlik jihatidan emas, balki inson imkoniyat
larini kengaytirish jarayoni sifatida tahlil etilgan. Buni inson resurslarini rivojlantirish konsepsiyasini shakllanti
rishga qo‘shilgan ulkan hissa deb baholash mumkin.

A.Inegbenebor va A.Agbadudular esa tadqiqotlarida “boshqaruvdagi shaxslar, bo‘limlardan farqli o‘laroq, 
xodimlarning tashkiliy maqsadlarga erishish uchun samarali ishlatilishini ta’minlashga qaratilgan tadbirlarda 
qatnashashlari”ni [3] ta’kidlashadi.

G.VanaGopaNyavakan Miller va S.Spulmenlar ta’biri bilan aytganda “inson qarashlari nuqtayi nazaridan, 
tabiiy resurs – inson xohishistaklari va ehtiyojlarini qondirish uchun atrofmuhitdan olingan har qanday nar
sadir” [4]. Aslida inson resurslari ham inson kapitalidan farqli o‘laroq, tabiiy resurs hisoblanadi.

Qariyb o‘n yil oldin N.Hunko o‘z ilmiy tadqiqotida “olimlarning ko‘plab ishlari moliyaviy, moddiy va nomoddiy 
va axborot resurslarini samarali boshqarishga bag‘ishlangan, ammo inson resurslaridan samarali foydalanish 
muammosi yetarlicha o‘rganilmagan” [5], degan xulosaga kelgan edi. So‘nggi o‘n yillik o‘zgarishlar ushbu xulo
salarni butunlay o‘zgartirib yubordi.

Arizona davlat universiteti bosh ma’ruzachisi R.Kreitnerning fikricha, “inson resurslarini boshqarish umumiy 
maqsadlarga erishish uchun odamlarning ko‘nikmalari, iste’dodlari va ijodkorligidan foydalanishga qaratilgan 
tashkilot harakatlarining yig‘indisi sifatida qaraladi” [6]. Bu yerda tadqiqotchi inson resurslaridan foydalanishda 
uni boshqarish orqali amalga oshirilishiga alohida e’tibor qaratgan.

Fikrimizcha, so‘nggi yillarda har qanday shaxs mavqei u yashayotgan jamiyat tuzilmasining birgina ele
menti sifatida emas, balki vaqtlar o‘tib qayta tiklanmaydigan resurs birligi sifatida ko‘zga tashlana boshlandi. 
Bunga rus iqtisodchi olimlari o‘zlari tadqiqotlarida alohida urg‘u berishgan.

O‘zbekiston Fanlar Akademiyasi akademigi Q.X. Abdurahmonov “inson resurslari o‘zida inson kapitaliga 
talab va uning taklifi hamda boshqa iqtisodiy ko‘rsatkichlarga egaligi sababli iqtisodiy munosabatlarning subyekti 
hisoblanadi”, deya uni subyektivlik jihatlariga e’tibor qaratgan holda inson resurslarining iqtisodiy texnik resur
larining boshqa turlaridan (moddiy, moliyaviy, axborot va hokazolar) farqli jihatlarini quyidagilar bilan izohlaydi:

Birinchidan, “inson intellektga ega, demak uning tashqi ta’sirga (boshqaruvga) munosabati mexanik tarzda 
emas, balki onglidir. Bu esa boshqaruv subyektlari va obyektlarining hamjihatligi ikki tomonlama ekanligini 
anglatadi.

Ikkinchidan, inson resurslari intellektga ega bo‘lganligi sababli odamlar muttasil ravishda rivojlanish va 
takomilashishga qodirlar. Bu esa har qanday alohida korxona yoki butun jamiyatning samaradorligini oshirish
ning eng muhim va uzoq muddatli manbayi hisoblanadi.

Uchinchidan, inson o‘z oldiga ongli ravishda muayyan maqsadlarni qo‘ygan holda faoliyatning aniq bir 
turini tanlaydi” [7].

Professor G.Q. Abdurahmonova “inson resurslari  bu insonlar rivojlanishining barcha bosqichlarida jis
moniy, intellektual, ijodiy, psixologik salohiyat, chuqur bilimga egalik, tajriba, ko‘nikma, niyat va maqsadlar 
sohibi bo‘lgan odamlar guruhidir. Inson resurslari mamlakat aholisi tarkibida mehnat resurslarining yuzaga 
ke lishi va shakllanishi jarayonida orttirilgan yoki orttiriladigan nazariy va amaliy bilimlari, kasbiy darajasi, mala
kasi, fiziologik, psixologik holatining xususiyatlarini qamrab olishi”ni [8] ta’kidlaydi.

Mehnat resurslari tarkibiga mehnatga layoqati mavjudligi sharti bilan iqtisodiyotda ish bilan band bo‘lganlar 
ham, band bo‘lmaganlar ham kiradi.

T A D Q I Q O T  M E T O D O L O G I YA S I
Maqolada ilmiy abstraksiyalash, emperik, tasviriy statistik, guruhlashtirish, qiyoslash va dinamik tahlil tad

qiqot usullaridan foydalanilgan.

T A H L I L  V A  T A D Q I Q O T  N A T I J A L A R I  T A H L I L I
Inson resurslaridan samarali foydlanish, o‘z navbatida, mamlakatdan mavjud boshqa resurslardan ham 

samarali foydalanishga imkoniyat yaratibgina qolmay, balki kelgusida inson kapitaliga ham natijador sarmoya 
kiritilishiga xizmat qiladi. Bunda ijtimoiy, huquqiy, tashkiliy, moliyaviy va iqtisodiy mexanizmlar faolligini oshirgan 
holda xususiy, davlat va nodavlat notijorat tashkilotlari hamda xalqaro tajribalarni milliy manfaatlar asosida 
amaliyotga qo‘llash bo‘yicha choratadbirlar samaradorligini oshirish muhim ahamiyat kasb etadi.

1-rasm: O‘zbekiston Respublikasi aholi ish bilan bandligi holati, foizda [9]

O‘zbekiston Respublikasi aholi ish bilan bandligi holatini tahlil qiladigan bo‘lsak, 2000yilda aholining ish 
bilan bandlik holati 69,4% ni tashkil etib, 2004yilda sezilarli darajada pasayish bo‘lganini ya’ni 67,5% ga tushib 
ketgani va 6 yil davomida, ya’ni 2004yildan 2010yilgacha o‘zgarisiz davom etib 2012yilda 66,2% keskin tu 
shishi, ishsizlikni oshishi 2017yilga kelib bartaraf etildi va 69,2% aholi ish bilan bandligi belgilandi va 2020yilga 
kelib ishsizlik pik holati qayd etldi, 66,0% tashkil etadi. 2022yilda bandlik holati o‘sishni boshladi va 67,2%ni 
tashkil qildi.

Har bir davlatda aholining tabiiy harakati o‘rganib boriladi. Chunki aholining tabiiy harakati aholi takror 
barpo bo‘lishida muhim ahamiyatga egadir. Tug‘ilishning umumiy koeffitsiyenti O‘zbekiston Respublikasida 
2011yil 22 promilleni, 2021yilda esa 24,6 promilleni tashkil qilganini ko‘rish mumkin.

barpo bo‘lishining hududiy xususiyatlarida bir qator o‘zgarishlar bo‘lishiga sabab bo‘ldi. Bu o‘zgarishlar quyi da
gilarda aks etmoqda; ya’ni tug‘ilish keskin kamaydi, mamlakatdagi slavyan xalqlar, yahudiy, mesxeti turk, grek, 
ukrain, nemis va boshqa xalqlarning ma’lum qismi o‘z tarixiy yurtlari va boshqa xorijiy davlatlarga ko‘chib ketdi. 
Eng katta manfiy migratsiya saldosi 1990-yilda kuzatilib, 181,2 ming kishini tashkil etdi. Mazkur demografik 
jarayonlar O‘zbekiston aholisining o‘sish sur’atlarini qisqarishiga olib keldi.

1-jadval: Mehnatga layoqatli yoshdagi doimiy aholi soniga jami aholi soniga nisbatan ulushi [10]

Hududlar 2016 2017 2018 2019 2020 2021 2022

O‘zbekiston Respublikasi 60,8 60,3 59,8 59,2 58,6 57,9 57,2

Qoraqalpog‘iston Respublikasi 60,9 60,7 60,4 60,1 59,8 59,4 59,1

Andijon 61,1 60,5 59,9 59,2 58,4 57,5 56,7

Buxoro 61,9 61,4 61,0 60,3 59,6 59,0 58,3

Jizzax 59,8 59,4 59,0 58,5 57,8 57,2 56,5

Qashqadaryo 60,1 59,8 59,3 58,8 58,1 57,4 56,6

Navoiy 61,9 61,3 60,6 60,1 59,4 58,7 58,0

Namangan 61,6 61,0 60,5 59,8 59,0 58,2 57,3

Samarqand 59,8 59,3 58,7 58,1 57,4 56,7 56,1

Surxondaryo 60,3 59,9 59,4 58,8 58,1 57,3 56,5

Sirdaryo 61,7 61,4 61,1 60,7 60,1 59,5 59,0

Toshkent 60,7 60,2 59,7 59,1 58,7 57,9 57,2

Farg‘ona 61,3 60,8 60,2 59,5 58,8 58,1 57,3

Xorazm 61,1 60,9 60,6 60,2 59,8 59,4 59,1

Toshkent shahri 59,9 59,3 58,7 58,1 57,4 57,4 57,1

Mehnatga layoqatli yoshdagi doimiy aholi soniga jami aholi sonidagi jadvalni tahlil qiladigan bo‘lsak  
7 yillikning hisoboti berilgan bo‘lib O‘zbekiston Respublikasida 2016yilda jami mehnatga layoqatli yoshdagi 
doimiy aholi soniga 60,8% ni tashkil qilgan va 2019yilga kelib 59,2% ga pasayganini ko‘rishimiz mumkin, 2022
yilga kelib mehnatga layoqatli yoshdagi aholining sonini kamayganini ko‘rishimiz mumkin. Buning asosiy sabab
laridan COVID19 deb ham misol keltirsak bo‘ladi. Eetti yillikning solishtirmasini oladiga bo‘lsak, 2016yilda  
12 ta viloyatdagi mehnatga layoqatli yoshdagi doimiy aholi sonini ko‘radigan bo‘lsak, eng past ko‘rsatkichlarni 
Jizzax, Samarqand, Toshkent shahri qayd etgan. Eng yuqori ko‘rsatkichlar esa Navoiy, Buxoro, Namangandir. 
Bu yerda eng past ko‘rsatkich, deb 59,8% olingan. Eng yuqori ko‘rsatkich esa 61,1% tashkil etmoqda. 2022
yilga kelib bu ko‘rsatkichlar yanada pasaygan. 2022yildagi eng past ko‘rsatkich Samarqand viloyatida 56,1% ni, 
Jizzax viloyati 56,5% ni, Surxandaryo viloyati 56,5% ni tashkil etmoqda. Bu ko‘rsatkichlardan ko‘rishimiz mumkinki  
7 yil mobaynida mehnatga layoqatli yoshdagi doimiy aholi sonini sezilarli darajada kamayganini.

2-rasm: Mehnatga layoqatli yoshdagi doimiy aholi soniga jami aholi soniga nisbatan ulushi [11]

3-rasm: Mehnatga layoqatli yoshdagi doimiy aholi soniga Toshkent aholisi soniga nisbatan ulushi [12]

Mehnatga layoqatli yoshdagi doimiy aholi soniga Toshkent aholisi sonidagi diagrammasini tahlil qiladigan 
bo‘lsak, shuni ko‘rishimiz mumkinki, 2016yilda aholining mehnatga layoqatlilik darajasi 59,8% ni tashkil etgan, 
3 yildan so‘ng diagrammada ko‘rsatilganidek 2019yilda 58,9% ni tashkil etmoqda, 2022yilga kelib 57,8% ni 
tashkil etib eng past ko‘rsatkichni ko‘rsatmoqda.

Hozirgi vaqtda yoshlarni qo‘llabquvatlash hamda bandligini oshirish maqsadida tadbirkorlarni qo‘llabquv
vatlash uchun qator imkoniyatlar taqdim etilmoqda. Ulardan biri – bu yoshlarning investitsion tadbirkorlik loyi
halarini moliyalashtirish uchun taqdim etilayotgan imtiyozli kreditlar. Demak, ushbu kreditlar aynan qaysi loyi
halar uchun va qanday shartlar asosida taqdim etilishini quyida ko‘rib chiqamiz.

O‘zbekiston Respublikasi Prezidentining 2021yil 21apreldagi “Yoshlar sanoat va tadbirkorlik zonalari 
faoliyatini tashkil etish hamda yoshlarning tadbirkorlikka oid tashabbuslarini qo‘llabquvvatlash choratadbirlari 
to‘g‘risida”gi PQ-5088-sonli qaroriga muvofiq, yoshlar sanoat va tadbirkorlik zonalari hamda Yosh tadbirkorlarni 
qo‘llabquvvatlash jamg‘armasi tashkil etiladi [13]. Ushbu Sanoat zonalarida “startaplar” tashkil etish, yoshlarga 
tadbirkorlik faoliyatini boshlashi va yuritishlari, shu jumladan, innovatsion mahsulotlarni ishlab chiqarish jarayo
niga joriy etish va natijalarini tijoratlashtirish, yirik sanoat korxonalari bilan kooperatsiya aloqalarini o‘rnatish 
uchun barcha sharoitlar ta’minlandi.

X U L O S A  V A  T A K L I F L A R
Yuqoridagi tadqiqot natijalariga asoslanib, quyidagilarni ulosa keltirishimiz mumkin:

● qo‘shimcha qiymat yaratish. Kadrlarsiz faoliyat jarayonini amalga oshirish mumkin emas. Ayrim 
xomashyoning tayyor mahsulotga aylanishiga yollanma ishchilarning jismoniy va aqliy mehnati sabab 
bo‘ladi. Xodimlar xizmat ko‘rsatish jarayonida yanada muhimroq rol o‘ynaydi, chunki ularni ishchilarning 
o‘zidan ajratib bo‘lmaydi;

● xodimlarning faol roli. Kompaniyaning xodimlari uning mablag‘lari bilan bir xil statik resurslar emas. 
Muayyan vaziyatdan kelib chiqib, ular ish taklifini rad etishlari, yaxshi ish sharoitlarini talab qilishlari va 
hatto ishdan bo‘shatishlari mumkin. Bundan tashqari, ko‘plab omillar ma’lum bir kunda ishchilarning 
unumdorligiga ta’sir qiladi;

● har qanday ishlab chiqarish subyektining asosiy va aylanma fondlarini ishlatish samaradorligi dara
jasi xodimlarning malakasiga bog‘liq. Har qanday korxonada inson resurslari qanchalik ko‘p tajriba va 
bilimga ega bo‘lsa, ularning ishi shunchalik yaxshi bo‘ladi. Boshqa hech qanday resurs korxonaning 
yakuniy natijasiga bunday kuchli ta’sir ko‘rsatmaydi.

Inson resurslaridan samarali foydalanishda maksimal natijalarga erishish uchun bularning barchasini 
hisobga olish kerak.

Mamlakatda inson resurslaridan samarali foydalanish mehnat samaradorligiga ijobiy ta’sir etadi. Mehnat 
bozorida inson resurslaridan samarali foydalanish kadrlar siyosatining samaradorligi haqida gapirishdan oldin, 
inson resurslarini o‘zini tahlil qilish maqsadga muvofiqdir.

